
Umumiy qoidalar
1.	Oʼzbekiston Sogʼliqni saqlash xodimlari kasaba uyushmasi Yoshlar birlashmasi (keyingi oʼrinlarda “Yoshlar birlashmasi” deb yuritiladi) kasaba uyushmasi tashkilotlarining yoshlarning mehnat va ijtimoiy-iqtisodiy huquqlarini hamda manfaatlarini himoya qilish, ularga xavfsiz va munosib mehnat sharoitlari yaratish, yoshlarni kasaba uyushmalari faoliyatiga keng jalb etish, har tomonlama qoʼllab-quvvatlash va ragʼbatlantirish orqali oʼz iqtidor va isteʼdodlarini keng namoyon etishlari uchun imkoniyatlar yaratib berish borasidagi faoliyatlarini yoʼnaltirib va muvofiqlashtirib borish maqsadida tashkil etilgan.
2.	Yoshlar birlashmasi oʼz faoliyatini Oʼzbekiston Respublikasining amaldagi qonun hujjatlari, Oʼzbekiston Sogʼliqni saqlash xodimlari kasaba uyushmasining Ustavi, Sogʼliqni saqlash xodimlari kasaba uyushmasi Qurultoyi, Respublika Kengashi va Respublika Kengashi rayosatining qarorlari, shuningdek mazkur Nizom asosida amalga oshiradi.
3.	Yoshlar birlashmasi faoliyatini Oʼzbekiston Sogʼliqni saqlash xodimlari kasaba uyushmasi Respublika Kengashi raisi oʼrinbosari muvofiqlashtirib boradi.
Yoshlar birlashmasi raisi bir vaqtning oʼzida Oʼzbekiston Sogʼliqni saqlash xodimlari kasaba uyushmasi Respublika Kengashi raisining yoshlar masalalari boʼyicha maslahatchisi lavozimida ishlaydi, lavozimiga koʼra bir vaqtning oʼzida Oʼzbekiston Sogʼliqni saqlash xodimlari kasaba uyushmasi Respublika Kengashi va Reayosati aʼzosi xisoblanadi. Yoshlar birlashmasi raisi oʼrinbosarining faoliyati esa jamoatchilik asosida tashkil etiladi.
4.	Barcha darajadagi Yoshlar birlashmalari va Yoshlar bilan ishlash komissiyalari jamoatchilik asosida faoliyat koʼrsatadi.
5.	Yoshlar birlashmalari va Yoshlar bilan ishlash komissiyalari tarkibiga qoida tariqasida muassasada kamida 1 yil ish stajiga ega boʼlgan 18 yoshdan 35 yoshgacha boʼlgan kasaba uyushmasi aʼzolari saylanishi mumkin.
1.	Yoshlar birlashmasining asosiy maqsadi, faoliyat yoʼnalishlari va vazifalari 
2.	Yoshlar birlashmasining asosiy maqsadi – yoshlarning mehnat va ijtimoiy-iqtisodiy huquqlari hamda manfaatlarini taʼminlash, ularning mehnat munosabatlariga oid bilimlarini oshirish, har tomonlama qoʼllab-quvvatlash va ragʼbatlantirish orqali jamiyatda munosib oʼrin egallashlariga, kasaba uyushmalari tizimiga yosh, iqtidorli va intiluvchan kadrlar jalb etilishiga koʼmaklashishdan iborat.
3.	Yoshlar birlashmasi oʼz maqsadiga erishish uchun quyidagi yoʼnalishlar boʼyicha tegishli vazifalarni amalga oshiradi:
Huquqiy yoʼnalish:
yoshlarning huquq va manfaatlarini himoya qilish va qoʼllab-quvvatlash, ularning mehnat munosabatlariga oid qonun hujjatlari, xalqaro va milliy mehnat standartlari, Xalqaro mehnat tashkilotining Oʼzbekiston tomonidan ratifikatsiya qilingan konventsiyalari qoidalari toʼgʼrisidagi bilimlarini oshirish;
yoshlar siyosatiga oid normativ-huquqiy hujjatlarni yanada takomillashtirish boʼyicha takliflar ishlab chiqish va vakolatli idoralarga taqdim etish.
Ijtimoiy-iqtisodiy yoʼnalish:
yoshlarning ijtimoiy-iqtisodiy manfaatlarini qoʼllab-quvvatlash va ragʼbatlantirishga qaratilgan chora-tadbirlarni ishlab chiqish hamda amalga oshirish, bu borada tegishli idora va tashkilotlar bilan hamkorlikni yoʼlga qoʼyish;
yoshlarning ayniqsa taʼlim muassasalari bitiruvchilarining ishga joylashishi va ish joylarida qoʼnimliligi taʼminlanishi yuzasidan jamoatchilik nazoratini yoʼlga qoʼyish va monitoring olib borish;
yoshlar uchun tashkil etilgan ish oʼrinlari haqqoniyligini taʼminlashga koʼmaklashish;
yoshlar oʼrtasida kasb mahorati tanlovlari va musobaqalarni oʼtkazish orqali ularning malaka oshirishga boʼlgan qiziqishlarini ragʼbatlantirish;
mehnat jamoasida yosh mutaxassislarni mehnat jarayoniga koʼnikib ketishlari uchun “Ustoz – shogird” anʼanasini jorish etish;
mutasaddi idora va tashkilotlar bilan hamkorlikda boʼsh ish oʼrinlari toʼgʼrisidagi maʼlumotlar bazasini yaratish hamda ushbu maʼlumotlarning ommaviyligini taʼminlash;
jamoa shartnomalariga yoshlarni qoʼllab-quvvatlashga oid qoʼshimcha imtiyozlar kiritish boʼyicha takliflar tayyorlash;
yoshlarning norasmiy sektorda bandligi boʼyicha oʼrganishlarni amalga oshirish, oʼrganish natijalari asosida ularni rasmiy sektorga oʼtkazish yuzasidan tegishli chora-tadbirlarni ishlab chiqish va amalga oshirish;
mehnat sohasidagi asos soluvchi tamoyillar va huquqlarni keng tarqatish borasida yoshlar salohiyatidan foydalanish;
jamoa shartnomalari loyihalarining yoshlar huquqlariga oid masalalarini jamoatchilik ekspertizasidan oʼtkazishda ishtirok etish, bu boʼyicha tegishli bandlarning ijrosi taʼminlanishi boʼyicha monitoring oʼtkazish;
kasaba uyushmasining jamoa shartnomalariga kiritish orqali xodimlar va ularning oila aʼzolari uchun qoʼshimcha imtiyozlar berilishini taʼminlash, turli toifadagi aholi vakillarini qoʼllab-quvvatlash va ragʼbatlantirish, aholi turmush darajasini oshirishga qaratilgan davlat siyosatini amalga oshirishda faol ishtirok etish borasidagi faoliyatini keng targʼib qilish, bu borada amalga oshirilayotgan turli tadbirlarga koʼngillilar (volontyorlar) guruhlarini keng jalb etish;
yoshlar oʼrtasida kichik biznes va xususiy tadbirkorlikni keng targʼib etishga qaratilgan loyiha va aktsiyalar tashkil etish, ularning bu boradagi tashabbuslarini qoʼllab-quvvatlash.
Madaniy-maʼrifiy, sport-sogʼlomlashtirish va turizm yoʼnalishi:
yoshlar oʼrtasida turli madaniy-maʼrifiy tadbirlar, koʼrik-tanlovlar, festivallar, forumlar oʼtkazish va ularni ragʼbatlantirish;
yoshlar oʼrtasida zararli odatlarga qarshi kurashish, sogʼlom turmush tarzini targʼib qilish;
korxona va tashkilotlarda mehnat qilayotgan yoshlar, taʼlim muassasalarida tahsil olayotgan talaba, oʼquvchilar oʼrtasida turli sport tadbirlari, spartakiadalar tashkil etish, hamda uning ommaviyligini oshirib borish;
yosh kasaba uyushmasi aʼzolari va ularning oila aʼzolarini sogʼlomlashtirish masalasida kasaba uyushmalari organlari va ish beruvchilarga takliflar kiritish;
kasaba uyushmalari hayotida faol ishtirok etayotgan yoshlar, ayniqsa, chekka tumanlardagi yoshlar uchun respublikaning tarixiy shaharlari va diqqatga sazovor joylariga sayohatlarni tashkil etish.
Tashkiliy-targʼibot yoʼnalishi:
yoshlarni kasaba uyushmasi faollari safiga keng jalb etish yuzasidan turli boʼgʼinlarda koʼngillilar (volontyorlar) guruhlarini tashkil etish;
kasaba uyushmasiga aʼzo boʼlish tartibi va uning afzalliklari haqida tushuntirish ishlarini olib borish;
korxona, tashkilot, muassasalardagi faol yoshlar toʼgʼrisida maʼlumotlar bankini yaratish, ularni kasaba uyushmalari kadrlari zahirasiga olish, eng munosiblarini kasaba uyushmasi organlariga ishga jalb qilish yuzasidan tegishli kasaba uyushmalari tashkilotlariga takliflar kiritib borish;
yosh kasaba uyushmasi faollari va yetakchilari uchun malaka oshirish kurslarini tashkil etish;
yoshlar masalalariga taalluqli anjuman, konferentsiya, seminar va davra suhbatlarini oʼtkazish;
veb-sahifa orqali amalga oshirilayotgan ishlarni keng targʼib etish, bu borada ommaviy axborot vositalari bilan hamkorlikni yoʼlga qoʼyish, Yoshlar birlashmasi ishiga axborot-kommunikatsiya texnologiyalari keng joriy etilishiga koʼmaklashish.
•	Yoshlar birlashmasining vakolatlari
7.	Yoshlar birlashmasi:
oʼz faoliyatining asosiy yoʼnalishlariga muvofiq, Oʼzbekiston Sogʼliqni saqlash xodimlari kasaba uyushmasining yoshlarga oid siyosatini amalga oshirish boʼyicha rejalar, dasturlar, tavsiyalar ishlab chiqadi, tasdiqlaydi hamda uning amalga oshirilishini taʼminlaydi;
tarmoq kasaba uyushmasining ijtimoiy sheriklari boʼlgan Oʼzbekiston Respublikasi sogʼliqni saqlash vazirligi, “Dori-Darmon”АK, “Sanator-kurortlar boshqarmasi” UK va boshqalarning yoshlar masalalari boʼyicha mutaxassislari yoki masʼullari bilan birga tarmoq yoshlarining mehnatga oid xaq-xuquqlari, ijtimoiy-iqtisodiy, madaniy-maʼrifiy va sport sohalari boʼyicha qoʼshma chora-tadbirlar ishlab chiqadi va amalga oshiradi;
Oʼzbekiston Sogʼliqni saqlash xodimlari kasaba uyushmasining yoshlarga oid siyosatini amalga oshirish, uni yanada takomillashtirishga doir takliflarni tayyorlaydi, tashabbuslar bilan chiqadi;
tizimdagi tashkilotlarda yoshlarga oid masalalarini oʼrganish va tahlil etish, uning natijalari asosida tegishli chora-tadbirlarni amalga oshirish boʼyicha Sogʼliqni saqlash xodimlari kasaba uyushmasi Respublika Kengashidan moddiy va tashkiliy masalalarda yordam soʼrash huquqiga ega;
turli tadbirlarni oʼtkazish davomida Oʼzbekiston Sogʼliqni saqlash xodimlari kasaba uyushmasi Respublika Kengashining logotipi (emblemasi) dan foydalanadi.
1.	Yoshlar birlashmasi faoliyatining asosiy tamoyillari
2.	Yoshlar birlashmasining faoliyati adolat, qonuniylik, birdamlik, oshkoralik, teng huquqlilik, ixtiyoriylik, hamfikrlilik va kollegiallik tamoyillariga asoslanadi.
1.	Yoshlar birlashmasining tuzilmasi
2.	Oʼzbekiston Sogʼliqni saqlash xodimlari kasaba uyushmasi tizimida kasaba uyushmasi xizmatidagi barcha tuman, shahar tibbiyot birlashmalari, Qoraqalpogʼiston Respublikasi va viloyat koʼp tarmoqli tibbiyot markazlari, bolalar koʼp tarmoqli tibbiyot markazlari, Respublika shoshilinch tibbiy yordam ilmiy markazi va uning Qoraqalpogʼiston Respublikasi, Toshkent shahar va viloyatlardagi filiallari, tarmoq xizmatidagi oliy oʼquv yurtlari boshlangʼich kasaba uyushma tashkilotlari qoshida Yoshlar birlashmalari, boshqa barcha boshlangʼich tashkilotlar qoshida Yoshlar bilan ishlash komissiyalari tashkil etiladi.
3.	Qoraqalpogʼiston Respublikasi, Toshkent shahri va viloyatlarda xududdagi boshlangʼich tashkilotlar Yoshlar birlashmalari va Yoshlar bilan ishlash komissiyalari faollaridan iborat tarkibda tarmoq kasaba uyushmasining xududiy Yoshlar birlashmasi tashkil etiladi.
4.	Oʼzbekiston Sogʼliqni saqlash xodimlari kasaba uyushmasi Respublika Kengashida Qoraqalpogʼiston Respublikasi, Toshkent shahri va viloyatlar Yoshlar birlashmalari faollaridan iborat tarmoq kasaba uyushmasining Yoshlar birlashmasi tashkil etiladi.
5.	Tarmoq kasaba uyushmasining xududiy Yoshlar birlashmalari hamda boshlangʼich tashkilotalardagi Yoshlar birlashmalari va Yoshlar bilan ishlash komissiyalari:
Yoshlar birlashmasining rahbar organiga yoshlarga oid siyosati masalalari boʼyicha murojaat qilish, tushuntirish va axborot olish;
Yoshlar siyosatiga oid faoliyat yuzasidan hujjatlar loyihalarini ishlab chiqishda ishtirok etish, mazkur masalada oʼz takliflarini Yoshlar birlashmasi rahbar organiga koʼrib chiqish uchun kiritish;
oʼz vakillari orqali Yoshlar birlashmasining rahbar organi ishida ishtirok etish;
oʼz vakillarini Yoshlar birlashmasi tomonidan oʼtkaziladigan tadbirlar, oʼquv seminarlariga yoʼllash;
yosh kasaba uyushmasi faollarini Federatsiya nishonlari va Faxriy yorligʼi bilan taqdirlash toʼgʼrisida Yoshlar birlashmasiga belgilangan tartibda takliflar kiritish;
Yoshlar birlashmasi faoliyatini qoʼllab-quvvatlash, uning maqsad va vazifalarini amalga oshirishda faol ishtirok etishga;
Yoshlar birlashmasi rahbar organining mazkur Nizomga muvofiq qabul qilgan qarorlarini bajarishga majburlar.
 Yoshlar birlashmasining organlari
1.	Yoshlar birlashmasining konferentsiyasi uning oliy organi hisoblanadi va besh yilda bir marta oʼtkaziladi. Uni chaqirish, vakillik normasi hamda kun tartibi toʼgʼrisida konferentsiya ochilishidan kamida bir oy oldin eʼlon qilinadi.
Yoshlar birlashmasining navbatdan tashqari konferentsiyasi Birlashma Rayosati yoki Respublika Kengashi rayosatining qaroriga muvofiq chaqiriladi. Navbatdan tashqari konferentsiyani chaqirish, vakillik normasi, kun tartibi toʼgʼrisidagi qaror uning ochilishidan kamida oʼn besh kun oldin eʼlon qilinadi.
14.	Konferentsiya:
Yoshlar birlashmasi Rayosatining faoliyati toʼgʼrisidagi hisobotini eshitadi;
Tarmoq kasaba uyushmasi tizimida yoshlarga oid siyosatning umumahamiyatli masalalarini koʼrib chiqadi va qarorlar qabul qiladi, zarur hollarda mazkur masalalar yuzasidan takliflarni tayyorlaydi va Oʼzbekiston Sogʼliqni saqlash xodimlari kasaba uyushmasi Respublika Kengashiga kiritadi;
Yoshlar birlashmasi raisi va rais oʼrinbosarlarini saylaydi va lavozimidan ozod etadi.
15.	Yoshlar birlashmasining Rayosati konferentsiyalar oraligʼida birlashmaning doimiy harakatdagi rahbar organi hisoblanadi va Oʼzbekiston Sogʼliqni saqlash xodimlari kasaba uyushmasi raisining yoshlar masalalari boʼyicha maslahatchisi (qoida tariqasida 35 yoshgacha boʼlgan yoshlar) hamda Respublika Kengashining hududlar boʼyicha masʼul tashkilotchilari tomonidan tavsiya qilingan nomzodlardan iborat tarkibda shakllantiriladi.
Yoshlar birlashmasi Rayosatining tarkibi uning tashkiliy majlisida, tegishli kasaba uyushmasi organining vakolati muddatiga teng muddatga saylanadi.
Yoshlar birlashmasining raisi, rais oʼrinbosari Yoshlar birlashmasi Rayosatining aʼzolari hisoblanadilar.
16.	Yoshlar birlashmasi Rayosati tarkibidagi vakillarni chaqirtirib olish, almashtirish Respublika Kengashi rayosatining qarori yoki keyinchalik rayosatda tasdiqlash sharti bilan tegishli masʼul tashkilotchining yozma tavsiyasi orqali amalga oshiriladi.
17.	Yoshlar birlashmasining Rayosati:
Yoshlar birlashmasining ish rejasini tasdiqlaydi va uning bajarilishini tashkillashtiradi, zarur hollarda ish rejasiga oʼzgartishlar kiritadi;
aʼzo tashkilotlar tomonidan yoshlarning ijtimoiy-iqtisodiy huquq va manfaatlari himoyasi samaradorligini yanada oshirish yuzasidan bildirilgan takliflarni koʼrib chiqadi, umumlashtiradi, zarur hollarda Respublika Kengashi rayosatiga takliflar taqdim etadi;
Qoraqalpogʼiston, viloyatlar va Toshkent shahar tarmoq kasaba uyushmasi tashkilotlari Yoshlar birlashmalari raisligiga nomzodlar yuzasidan tegishli konferentsiyalarga takliflar kiritadi;
Yoshlar birlashmasining faollarini ragʼbatlantirish, ularning nomzodini kasaba uyushmasi tizimidagi rahbarlik turli lavozimlarga, Davlat mukofotlari va Oʼzbekiston kasaba uyushmalari Federatsiyasining nishonlariga tavsiya etish boʼyicha Respublika Kengashi rayosatiga takliflar kiritadi;
mazkur Nizomning 5-bandida koʼzda tutilgan vazifalar amalga oshirilishini taʼminlashga qaratilgan chora-tadbirlarni amalga oshiradi.
•	Yoshlar birlashmasi Rayosati va Yoshlar bilan ishlash komissiyasi ishini tashkil etish
18.	Yoshlar birlashmasi Rayosatining yoki Yoshlar bilan ishlash komissiyasining majlislari zaruratga qarab, ammo har yarim yilda kamida bir marta oʼtkaziladi.
Majlis Yoshlar birlashmasi Rayosati yoki komissiya aʼzolarining kamida uchdan ikki qismi ishtirok etganda vakolatli hisoblanadi.
Yoshlar birlashmasi Rayosatining yoki Yoshlar bilan ishlash komissiyasining qarori majlisda ishtirok etayotganlarning koʼpchilik ovozi bilan qabul qilinadi. Ovozlar teng kelib qolgan taqdirda, majlisga raislik qiluvchining ovozi hal qiluvchi hisoblanadi.
19.	Yoshlar birlashmasi Rayosatining yoki Yoshlar bilan ishlash komissiyasining majlisiga uning raisi rahbarlik qiladi. Rais ishtirok eta olmagan taqdirda, majlisni uning oʼrinbosari boshqaradi.
20.	Yoshlar birlashmasi Rayosatining yoki komissiyasining majlislari oraligʼida uning nomidan Yoshlar birlashmasi raisi, rais oʼrinbosari va masʼul kotibi ish olib boradi.
21.	Respublika Yoshlar birlashmasi Rayosatining majlisini chaqirish imkoni boʼlmagan hollarda, kechiktirib boʼlmaydigan masalalarni tezkor hal etish maqsadida, Yoshlar birlashmasi raisi Respublika Kengashi raisining oʼrinbosari bilan kelishgan holda, tarmoq kasaba uyushmasi xizmatidagi xududiy Yoshlar birlashmalari va boshlangʼich tashkilotlarning Yoshlar birlashmalari Rayosati aʼzolariga, Yoshlar bilan ishlash komissiyasi aʼzolariga tegishli topshiriqlar yoʼllashi mumkin.
22.	Yoshlar birlashmasi Rayosati, Yoshlar bilan ishlash komissiyasi oʼz majlislarida ishtirok etish uchun tegishli vazirlik, idora va tashkilotlar, mahalliy davlat hokimiyati organlari, ish beruvchilar, jamoat tashkilotlari, shuningdek Respublika Kengashi apparatining tegishli vakillarini taklif qilishi mumkin.
23.	Yoshlar birlashmasi Rayosati va yoshlar bilan ishlash komissiyalari mazkur Nizomda koʼzda tutilgan oʼz maqsad va vazifalarini amalga oshirish uchun Respublika Kengashi, tarmoq kasaba uyushmasi boshlangʼich tashkilotlari faollari, xududiy sogʼliqni saqlash boshqaruv organlari, oliy va oʼrta maxsus oʼquv yurtlarining olimlar va mutaxassislarini jalb etgan holda vaqtinchalik ishchi guruhlar, komissiyalar tuzishi mumkin.
24.	Yoshlar birlashmalari va Yoshlar bilan ishlash komissiyalari raislari:
Respublika tarmoq kasaba uyushmasi Respublika Kengashi majlisi, Respublika Kengashi rayosati yigʼilishlarida, viloyat boshlangʼich kasaba uyushmalari tashkilotlari raislar kengashi yigʼilishlarida, tegishlicha boshlangʼich kasaba uyushmalari qoʼmitalari yigʼilishlari yoki Rayosat yigʼilishlarida, boshqa jamoat tashkilotlarida, ish beruvchilar uyushmalarida, davlat hokimiyati organlarida Yoshlar birlashmasi yoki Yoshlar bilan ishlash komissiyalari nomidan ish koʼradi;
Yoshlar birlashmasi Rayosati majlisi yoki Yoshlar bilan ishlash komissiyasi yigʼilishlarini chaqiradi va oʼtkazadi;
Yoshlar birlashmasi yoki Yoshlar bilan ishlash komissiyasi rahbar organlari qarorlarini imzolaydi.
•	Tarmoq kasaba uyushmasi tizimidagi boshlangʼich tashkilotlar Yoshlar birlashmalarini hamda Yoshlar bilan ishlash komissiyalarini tashkil etishning umumiy tamoyillari
[bookmark: _GoBack]1.	Respublika tarmoq kasaba uyushmasi tizimidagi boshlangʼich tashkilotlarda Yoshlar birlashmalarini hamda boshqa barcha boshlangʼich tashkilotlarining Yoshlar bilan ishlash komissiyalari tegishli taʼsis konferentsiyalarida tashkil etiladi.
2.	Respublika tarmoq kasaba uyushmasi Yoshlar birlashmasining Rayosati hududiy tarmoq kasaba uyushmasi tashkilotlarining Yoshlar birlashmalari yoxud boshlangʼich kasaba uyushmasi tashkilotlarining yosh faollaridan, shuningdek Respublika Kengashi raisi tomonidan tavsiya qilingan nomzodlardan iborat tarkibda shakllantiriladi.
3.	Hududiy tarmoq kasaba uyushmasi tashkilotlari Yoshlar birlashmalarining Rayosatlari xududdagi boshlanggʼich tashkilotlar Yoshlar birlashmalari yoxud Yoshlar bilan ishlash komissiyalari aʼzolaridan, yosh kasaba uyushma faollaridan, shuningdek hududiy masʼul tashkilotchi tomonidan tavsiya qilingan nomzodlardan iborat tarkibda shakllantiriladi.
4.	Tuman, shahar tibbiyot birlashmalari, viloyat koʼp tarmoqli tibbiyot markazlari, viloyat bolalar koʼp tarmoqli tibbiyot markazlari, Respublika shoshilinch tibbiy yordam ilmiy markazi va uning Qoraqalpogʼiston Respublikasi, Toshkent shahar va viloyatlardagi filiallari, oliy oʼquv yurtlari tashkilotlarining Yoshlar birlashmalari Rayosatlari tarkibi kasaba uyushma xizmatida boʼlgan kasaba uyushmasi tashkilotlarining yosh faollaridan iborat tarkibda shakllantiriladi.
5.	Boshlangʼich kasaba uyushmasi tashkilotlarining Yoshlar bilan ishlash komissiyalari tarkibi yosh faollardan iborat tarkibda shakllantiriladi.
6.	Oʼzbekiston Sogʼliqni saqlash xodimlari kasaba uyushmasi Yoshlar birlashmasi Rayosatining tarkibi qoida tariqasida 21 nafar, hududiy tarmoq kasaba uyushmasi tashkilotlari Yoshlar birlashmalarining Rayosatlari tarkibi 11-15 nafar, tuman, shahar tibbiyot birlashmalari, viloyat koʼp tarmoqli tibbiyot markazlari, viloyat bolalar koʼp tarmoqli tibbiyot markazlari, Respublika shoshilinch tibbiy yordam ilmiy markazi va uning Qoraqalpogʼiston Respublikasi, Toshkent shahar va viloyatlardagi filiallari, oliy oʼquv yurtlari tashkilotlarining Yoshlar birlashmalari Rayosatlari tarkibi 7-11 nafar, yoshlar bilan ishlash komissiyalari tarkibi esa muassasadi ishlovchi yoshlar sonidan kelib chiqqan xolda 3-5 nafar aʼzodan iborat boʼladi.
7.	Yoshlar birlashmasi faoliyatini moliyalashtirish
8.	Yoshlar birlashmalarining faoliyatini moddiy-texnik jihatdan tegishlicha Respublika tarmoq kasaba uyushmasi Kengashi, tegishli boshlangʼich kasaba uyushmasi tashkilotlari tomonidan tasdiqlangan sarf-xarajatlar smetalari doirasida taʼminlanadi.
9.	Yoshlar birlashmasi faoliyatini qayta tashkil etish va tugatish
10.	Yoshlar birlashmasini qayta tashkil etish yoki tugatish tegishlicha Oʼzbekiston Sogʼliqni saqlash xodimlari kasaba uyushmasining Yoshlar birlashmasi konferentsiyasi yoxud Respublika Kengashi rayosatining qarorlariga binoan amalga oshiriladi.
Rayosat aʼzolari:
1.	Usmonov Farxod Komiljonovich – Toshkent Davlat stomatologiya instituti fakulьtet ortopedik stomatologiya kafedrasi assistenti, tibbiyot fanlari nomzodi
2.	Raxmanov Qudrat Maʼrufjanovich – Namangan viloti Toʼraqoʼrgʼon tuman tibbiyot birlashmasi otorino laringologi
3.	Nigmatov Iftixor Obidjon oʼgʼli – Toshkent tibbiyot akademiyasi davolash fakulьteti otorinolarinologiya va stomatologiya kafedrasi assistenti
4.	Berdimbetov Damir Muratovich – Nukus shahar tibbiyot birlashmasi koordinatori, UTT shifokori
5.	Mustafaeva Feruza Аbulovna – Buxoro shahar tibbiyot birlashmasi onalik va bolalik boʼyicha bosh mutaxassisi, Buxoro Davlat tibbiyot instituti akusherlik va ginekologiya kafedrasi assistenti
6.	Аkramov Zarif Zafar oʼgʼli – Jizzax viloyati Jizzax shahar koʼp tarmoqli markaziy poliklinika vrach rentgenologi
7.	Gaynutdinov Аleksandr Аlekseevich – Navoiy viloyat onkologiya dispanseri onkolog shifokori
8.	Yakubov Xushnudbek Ibroximovich – Аndijon shahar tibbiyot birlashmasi kasaba uyushmasi qoʼmitasi raisi
9.	Salimboeva Xurshida Аlixodjaevna – Toshkent viloyati Qibray tuman tibbiyot birlashmasida kasaba uyushma qoʼmitasi ish yurituvchisi
10.	Аxmadaliev Shohrux Shuhratovich – Kuvasoy shaxar tibbiyot birlashmasi umumiy amaliyot shifokori
11.	Temirov Mirshod Muhammadovich – Buxoro viloyati Jondor tumani tibbiyot birlashmasi KTMP dermatolog shifokori
12.	Yuldashev Аnvarjon Omonboy oʼgʼli – Аndijon viloyati Paxtaobod tuman tibbiyot birlashmasi reanimatologi
13.	Аbduxalilov Farrux Shuhratjon oʼgʼli – Namangan viloyati Yangiqoʼrgʼon TTB vrach-laboranti
14.	Mamatov Karim Saydullaevich – Respublika shoshilinch tibbiy yordam il miy markazi Navoiy viloyat filiali shoshilinch 1-jarrohlik boʼlimi mudiri
15.	Soibnazarov Orziqul Ernazar oʼgʼli – Respublika oʼrta tibbiyot va dorishunos xodimlar malakasini oshirish va ularni ixtisoslashtirish markazi Samarqand hududiy boʼlinmasi Oʼquv ishlari boʼyicha direktor oʼrinbosari
16.	Roʼziev Аdxam Shuhrat oʼgʼli – Qashqadaryo viloyati Qarshi ShTB 1-oilaviy poliklinikasi umumiy amaliyot shifokori
17.	Yariev Аlisher Аlijonovich – Sirdaryo viloyati koʼp tarmoqli tibbiyot markazi jarrohlik boʼlimi shifokori
18.	Baltaev Elbek Nuriddinovich – Xorazm viloyati Xiva tuman tibbiyot birlashmasi nevropatolog-neyrofiziologi
19.	Qurbonov Baxodir Suyunovich – Surxondaryo viloyati Sherobod tuman tibbiyot birlashmasi vrach-travmatologi
20.	Soliev Javoxir Toirjon oʼgʼli – Fargʼona viloyati Quva tumani tibbiyot birlashmasi umumiy amaliyot shifokori
